
ҚАЗАҚ ТІЛІНІҢ ЖАЗУ ДАҒДЫЛАРЫН ДАМЫТУДАҒЫ ACTION RESEARCH
ӘДІСІНІҢ ҒЫЛЫМИ-ӘДІСТЕМЕЛІК НЕГІЗДЕРІ

Аңдатпа
Мақалада Action Research әдісі арқылы оқушылардың қазақ тілінде жазу дағдыларын

дамытудың ғылыми-әдістемелік негіздері қарастырылған. Action Research әдісін оқу
процесінде қолдану оқушыларға жоспарлау, әрекет, бақылау және түсіну кезеңдерін қамту
арқылы рефлексия, талдау және жетілдіру процесіне белсенді араласуға мүмкіндік береді.
Бұл процесс оқудағы рефлексиялық ойлау мен оқушылардың өз-өзін дамытуға ықпал етеді.
Action Research әдісі шет тілдерін меңгеру және оқыту процесінде жиі қолданылатынын
ескерген жөн. Зерттеу жұмысының мақсаты - Action Research әдісін қазақ тілін оқыту кезінде
қолдану арқылы, оқушылардың жазу дағдылары мен білім сапасын арттыру. Бұл әдіс
академиялық сауаттылық пен сыни тұрғыдан ойлауды дамытуға ықпал ететін бірлескен оқу,
кері байланыс және өзін-өзі түзету принциптеріне ерекше көңіл бөлінеді. Мақалада осы
әдісті оқу тәжірибесіне енгізуге арналған педагогика және лингводидактика саласындағы
заманауи зерттеулерге талдау жасалған. Ғылыми мақала болжамы жазу дағдыларын
үйретуде Action Research әдісінің стратегияларын қолдану оқушылардың жазбаша
құзыреттілігін дамытады. Зерттеу жұмысының нәтижелері оқыту әдістері мен
бағдарламаларын әзірлейтін мектеп оқытушылары үшін пайдалы бола алады.

Түйін сөздер: практикалық зерттеу, жазу дағдылары, ғылыми-әдістемелік негіздері,
академиялық жазу, педагогикалық стратегиялар

НАУЧНО-МЕТОДИЧЕСКИЕ ОСНОВЫ МЕТОДА ACTION RESEARCH
В РАЗВИТИИ НАВЫКОВ ПИСЬМА В КАЗАХСКОМ ЯЗЫКЕ

Аннотация
В статье рассматриваются научно-методические основы формирования навыков

письменной речи учащихся на казахском языке посредством метода исследования в действии.
Использование метода практического исследования в процессе обучения позволяет
учащимся активно участвовать в процессе размышления, анализа и совершенствования,
охватывая этапы планирования, действия, наблюдения и понимания. Этот процесс
способствует рефлексивному мышлению в обучении и саморазвитию учащихся. Стоит
отметить, что метод исследования действием часто применяется в процессе изучения и
преподавания иностранных языков. Целью научно-исследовательской работы

является совершенствование навыков письма студентов и повышение качества их знаний
путем использования метода практического исследования в обучении казахскому языку. В
этом методе особое внимание уделяется принципам совместного обучения, обратной связи и
самокоррекции, которые способствуют развитию академической грамотности и
критического мышления. В статье анализируются современные исследования в области
педагогики и лингводидактики, направленные на внедрение данного метода в
образовательную практику. Использование стратегий практического исследования при
обучении навыкам написания научных статей развивает письменную компетентность
студентов. Результаты исследовательской работы могут быть полезны учителям школ,
разрабатывающим методики и программы обучения.

Ключевые слова: практическое исследование, навыки письма, научно-методические
основы, академическое письмо, педагогические стратегии

SCIENTIFIC AND METHODOLOGICAL FOUNDATIONS OF THE ACTION
RESEARCH METHOD IN THE DEVELOPMENT OF WRITING SKILLS IN THE

KAZAKH LANGUAGE

Abstract
The article discusses the scientific and methodological foundations of developing students'

writing skills in the Kazakh language through the action research method. Using the action research
method in the learning process allows students to actively participate in the process of reflection,
analysis and improvement, covering the stages of planning, action, observation and understanding.
This process promotes reflective thinking in learning and self-development of students. It is worth
noting that the action research method is often used in the process of learning and teaching foreign
languages. The purpose of the research work is to improve students' writing skills and improve the
quality of their knowledge by using the action research method in teaching the Kazakh language.
This method pays special attention to the principles of collaborative learning, feedback and self-
correction, which contribute to the development of academic literacy and critical thinking. The
article analyzes modern research in the field of pedagogy and linguodidactics aimed at introducing
this method into educational practice. The use of action research strategies in teaching the skills of
writing scientific articles develops students' writing competence. The results of the research work
can be useful for school teachers developing teaching methods and programs.

Keywords: action research, writing skills, scientific and methodological foundations, academic
writing, pedagogical strategies

Кіріспе. Студенттердің жазу дағдыларын дамыту жоғары оқу орындарының негізгі
міндеттерінің бірі болып табылады, себебі сауатты академиялық жазылым сапалы білім және
кәсіби қызмет үшін қажет. Дегенмен, қазіргі білім беру үдерісінде тәжірибеге бағытталған
тәсілдердің аздығы, студенттердің мотивациясының төмендігі және мәтіндермен жұмыс
жасау кезіндегі рефлексия деңгейінің сапасыздығына байланысты жазбаша құзіреттілікті
қалыптастыруда айтарлықтай қиындықтар бар.

Білім беруді цифрландыру және жазбаша қарым-қатынасқа қойылатын талаптардың
өзгеруі жағдайында тек техникалық жазу дағдыларын ғана емес, сонымен қатар сыни
тұрғыдан ойлауды, дербестік пен өзін-өзі бағалау қабілетін дамытуға ықпал ететін тиімді

оқыту әдістерін табу қажеттілігі туындап отыр. Осы тұрғыда «Action Research» әдісін
қолдану жазуға үйрету үдерісіне рефлексияны, аналитикалық жұмысты және педагогикалық
экспериментті біріктіруге мүмкіндік беретін сапалы әдістің бірі болып көрінеді.

ЖОО студенттерінің қазақ тіліндегі жазу дағдыларын дамыту тек академиялық жазу
ережелерін меңгеруді ғана емес, сонымен қатар өз қателігін түзету, құрылымдық талдау
жасау, мәтіндерді сыни тұрғыдан түсіну қабілетін дамытуды талап етеді. Жазуға үйретудің
дәстүрлі әдістері әрқашан студенттердің жеткілікті белсенділігін қамтамасыз ете бермейді
және жазу дағдыларының мазмұндық көрінісі болып табылмайды. Бұл оқытудың тиімділігін
арттыратын инновациялық педагогикалық стратегияларды іздеуді өзекті етеді.

Action Research әдісін қолдану студенттерге оқу үдерісінің белсенді қатысушысы болуға
мүмкіндік береді, бұл жазылым дағдыларын оқыту процесін мазмұнды және нәтижелі етеді.
Action Research әдісін оқу процесінде қолдану студенттерге жоспарлау, әрекет, бақылау және
түсіну кезеңдерін қамту арқылы рефлексия, талдау және жетілдіру процесіне белсенді
араласуға мүмкіндік береді. Бұл процесс оқудағы рефлексиялық ойлау мен студенттің өз-өзін
дамытуға ықпал етеді.

Action Research әдісін таңдау оның практикалық бағыттылығымен және жазуды оқыту
үдерісіне кіріктіру мүмкіндігімен түсіндіріледі. Бұл әдіс оқытушылар мен студенттерге
оқыту кезіндегі проблемалық тұстарды бірлесіп анықтауға, оларды шешудің стратегияларын
әзірлеуге және даму деңгейін қадағалауға мүмкіндік береді. Әдістің осы құндылығы оны
педагогикалық эксперименттің тиімді құралына айналдыра алады.

Зерттеудің мақсаты: Action Research әдісі арқылы студенттердің жазу дағдыларын
дамытудың ғылыми-әдістемелік тәсілдерін анықтау.

Зерттеу мақсаттарына қол жеткізу үшін келесі міндетер қойылды:
Академиялық жазуды оқытудың заманауи ғылыми тәсілдеріне талдау жүргізу;
Студенттердің жазу құзыреттілігін дамытудағы Action Research әдісінің мүмкіндіктерін

зерттеу;
Ұсынылған әдістеменің тиімділігін бағалау және оны оқу тәжірибесіне енгізу

перспективаларын анықтау.
Ғылыми мақала нәтижелері оқу процесінде студенттер мен оқытушылардың өзара

әрекеттестігіне негізделген жаңа тәсілді ұсына отырып, академиялық жазылымды оқыту
әдістемесін дамытуға ықпал етеді.

Зерттеу жұмысының практикалық маңыздылығы: оқу орындарында академиялық
жазылым пәнін оқыту әдістемесін жетілдіру, студенттердің жазу құзыреттілігін дамытуға
бағытталған оқу-әдістемелік құралдар мен бағдарламаларды әзірлеу құралы.

Зерттеу жұмысының ғылыми болжамы: Жазбаша жазуға үйретуде «Action Research»
әдісін қолдану студенттердің жазу құзыреттілігін дамытуға, олардың өзін-өзі бағалауға, сыни
талдауға және ойларын құрылымдық түрде жеткізуге қабілеттерін арттыруға ықпал етеді.

Әдебиетке шолу. Іс-әрекетті зерттеу (Action Research) әдісі – мұғалімдердің тәжірибесін
жақсартуға, сынып ішіндегі негізгі мәселелерді шешуге және кәсіби дамуды жеңілдетуге
мүмкіндік беретін білім берудегі сапалы, қазіргі таңда кеңінен қолданылып келе жатқан
әдістеме. Мақаланың бұл бөлімде Action Research әдісі туралы зерттеулерге, оның білім беру
саласындағы жарамдылығына, даму үдерісіне, артықшылықтарына және әртүрлі білім беру
контексттерінде қолданылуына шолу жасалады. Action Research, яғни іс-әрекеттік зерттеу
әсіресе білім беру үшін қолайлы, өйткені ол білім беру ортасының динамикалық және үнемі
өзгеретін сипатына бейімделген. Бұл – студенттердің оқуға деген ынтасын арттырудан
бастап, мұғалімдердің кәсіби деңгейін көтеруге дейінгі кең ауқымды мәселелерге
бейімделуге болатын икемді әдістеме [1; 2].

Іс-әрекеттік зерттеудің мықты тұсының бірі – бұл әдістің ынтымақтастық пен қатысуға
бағытталғандығы. Ол зерттеу процесіне мұғалімдер мен студенттердің белсенді атсалысуын
талап етеді. Бұл оны білім беруді жақсартуға демократиялық және инклюзивті көзқарасқа

https://orcid.org/0009000710133797
https://orcid.org/0000-0003-1419-7361
https://orcid.org/0000-0003-1419-7361
https://orcid.org/0000-0003-1419-7361
https://orcid.org/0000-0001-7237-5328
https://orcid.org/0000-0002-9422-427X
https://orcid.org/0000-0001-7237-5328
https://orcid.org/0000-0002-9422-427X
https://orcid.org/0000-0001-7237-5328
https://orcid.org/0000-0002-9422-427X
https://orcid.org/0000-0002-3783-9577
https://orcid.org/0000-0002-3783-9577
https://orcid.org/0000-0002-3783-9577
https://orcid.org/0000-0001-5369-6871


ВЕСТНИККазНПУ им. Абая, серия «Филологические науки»,№2(92), 2025 г.

119

айналдырады [3; 4]. Іс-әрекеттік зерттеу үдерісі бірнеше негізгі қадамдардан тұрады. Олар
зерттеудің нақты контекстіне және мақсаттарына байланысты түрленуі мүмкін. Іс-әрекеттік
зерттеу әдісінің негізгі кезеңдері:

Тапсырманың негізгі мәселесін (проблематика) анықтау: бұл мұғалімдердің өз
тәжірибесін жақсарту үшін проблеманы немесе аумақты анықтайтын бастапқы кезең. Мәселе
тапсырма мазмұнына байланысты, оқыту стратегияларына, студенттердің белсенділігіне
немесе сыныпты басқаруға қатысты болуы мүмкін [5; 6].Жоспарлау және әрекет ету кезеңі:
Мәселе анықталғаннан кейін келесі қадам оны шешу жолдарын жоспарлау және жүзеге
асыру әрекетін анықтау болып табылады. Бұл кезең оқушыларды нақты мақсат пен
міндеттер қоюды, тапсырма мазмұнына сәйкес стратегияларды таңдауды және іске асыру
жоспарын әзірлеуді қамтиды [7; 8].

Деректерді жинау және бақылау кезеңі: тапсырма мазмұнына сәйкес стратегиялар
анықталған соң, зерттеуші (оқушы немесе студент) араласудың әсерін бағалау үшін
деректерді жинау кезеңіне көшеді. Бұл кезең мүдделі тараптардан кері байланыс жинауды
және нәтижелерді жинақтауды қамтиды [9; 10].

Рефлексия және бағалау кезеңі: Қорытынды кезең іс-әрекеттің нәтижелеріне рефлексия
жасауды және оның тиімділігін бағалауды қамтиды. Бұл кезең тапсырма нәтижесін жетілдіру
және кейінгі әрекеттерді зерттеу жұмыстарын жоспарлауды қамтиды [11; 12].

Іс-әрекеттік зерттеу әдісінің мұғалімдер, студенттер және жалпы білім беру мекемелері
үшін көптеген артықшылықтары бар. Негізгі артықшылықтар:

Оқыту әдістерін жетілдіру: іс-әрекеттік зерттеу мұғалімдерге оқыту әдістерін
жетілдіруге жүйелі көзқарас береді. Педагогтар өздерінің әдістері мен әрекеттерінің әсерін
негізге ала отырып, оқушыларды қызықтыру және оқу нәтижелерін жақсарту үшін тиімдірек
стратегияларды әзірлей алады [13].

Кәсіби даму: іс-әрекеттік зерттеу кәсіби дамудың мықты құралы болып табылады. Олар
мұғалімдерге оқыту процесі үшін жауапкершілікті алуға, зерттеу дағдыларын дамытуға және
соңғы білім беру үрдістері мен әдістерінен хабардар болуға мүмкіндік береді.

Студенттердің/оқушылардың қатысуы және оқуы: іс-әрекеттік зерттеу оқушылардың
белсенділігін арттыруға және оқу нәтижелерін жақсартуға әсер етеді. Бұл әдісті қолдану
арқылы оқушыларды зерттеу үдерісіне тарту және олардың нақты қажеттіліктерін
қанағаттандыруға бағытталған инклюзивті орта құруға болады.

Ынтымақтастықжәне серіктестік: іс-әрекеттік зерттеу оқытушылар құрамы, студенттер
және басқа да мүдделі тараптар арасындағы ынтымақтастыққа ықпал етеді. Бұл білім беру
сапасын жақсартуға бағытталған ортақ жауапкершілікті қалыптастыруға көмектеседі.

Кесте 1. Білім берудегі іс-әрекеттік зерттеуддің (Action Research) негізгі аспектілері
Аспект Сипаттама Зерттеушілер

Анықтама Тапсырма аясында негізгі мәселені, әрекетті және
фактіні анықтауды қамтитын циклдік процесс.

Lufungulo et al., 2021
Lesha, 2014

Білім берудегі
сапасы

Ынтымақтастық пен теңдікке ықпал ететін
динамикалық білім беру орталарына сәйкес келеді.

Thi & Hien, 2009
Fandiño, 2010

Әдістің орындалу
қадамдары

Мәселені анықтау, жоспарлау, әрекет ету,
мәліметтер жинау, рефлексия.

Hodgson et al., 2013
Atweh et al., 1998

Артықшылықтары Оқыту тәжірибесін, кәсіби дамуын, студенттердің
белсенділігін жақсартады.

Cierpiałowska, 2023
"Capacitating Teachers’
Research Skills Through
Collaborative Action
Research Buddies", 2023

Орындалу
күрделілігі

Уақыт шектеулері, тәжірибенің аздығы, күрделілік. Saro & Taray, 2024
Pinninti, 2025

Білім берудегі іс-әрекеттік зерттеу - бұл мәселені, әрекетті және нәтижелерге
байланысты фактілерді анықтауды қамтитын циклдік процесс. Бұл мұғалімдер мен білім
беру ортасында белсенді оқыту кезінде өз тәжірибелерін зерттеуге, үздіксіз білім алуға және
мүмкіндіктерді кеңейтуге ықпал етеді. Бұл әдіс теория мен тәжірибе арасындағы
алшақтықты жояды, мұғалімдерге сыныптағы нақты міндеттерді тиімді шешуге мүмкіндік
береді. Деректерді жинау - жүйелі және кешенді жұмыс түрі. Деректердің жинау кезінде
бақылау, сұхбат, мақалалар секілді түрлі құралдарды қамтуы мүмкін. Бұл оны білім беру
нәтижелерін жақсартуға динамикалық және бейімделгіш тәсіл етеді [14].

Материалдар мен әдістер. Бұл шолу мақалада 11-сынып оқушыларының қазақ тілінде
сауатты жазу дағдыларын дамыту тұрғысында іс-әрекетті зерттеу әдісінің ғылыми-
әдістемелік негіздері қарастырылған. Зерттеу әдістемесі осы әдісті оқу тәжірибесінде
қолдануға байланысты бар теориялық және эмпирикалық жұмыстарды талдауды қамтиды.

Ғылыми мақалада әдебиеттерді талдау әдісі – іс-әрекетті зерттеу әдісі арқылы отандық
және шетелдік зерттеулерді зерттеу, оны лингводидактикада қолдану және жазбаша сөйлеуді
дамыту бағытын көрсетеді.

Салыстырмалы талдау әдісі жазу дағдыларын дамыту бойынша зерттеулерде
қолданылатын әртүрлі әдістемелік тәсілдерді салыстыру үшін қолданылады.

Сыни талдау – іс-әрекетті зерттеу әдісінің тиімділігін оны қолдану бойынша
әдебиеттерде келтірілген деректер негізінде бағалау мақсатында қолданылады.

Мақалада ғылыми зерттеу жұмыстарын, диссертацияларды, оқулықтарды талдауға және
жазу дағдыларын дамытуға және іс-әрекетті зерттеу әдісін қолдануға арналған әдістемелік
ұсыныстарға негізделген. Негізгі назар рецензияланатын журналдарда жарияланған және
Scopus және Web of Science журналдарында индекстелген зерттеулерге аударылады.

Қолданыстағы зерттеулерге шолу іс-әрекетті зерттеу әдісінің ғылыми-әдістемелік
негіздерін анықтауға, оның тиімділігін анықтауға және оны орта мектепте қазақ тілін оқыту
тәжірибесінде қолдану бойынша ұсыныстар беруге көмектеседі. Алынған нәтижелер
әдіскерлерге, мұғалімдерге және лингводидактика саласындағы зерттеушілерге пайдалы
болуы мүмкін.

Нәтижелер мен талқылаулар. Action Research әдісі – тақырып аясында проблемаларды
анықтауды, әрекет етуді және қабылданған әрекеттің нәтижелері туралы дәлелдерді
жинақтау кезеңдерін қамтитын қалыптастырушы және циклдік процесс. Оны ең алдымен
мұғалімдер мен мектеп әкімшілігі оқыту мен оқу жағдайын және кәсіби тәжірибені жақсарту
мақсатында жүзеге асырады [14; 15].

Іс-әрекеттік зерттеу (Action Research) процесі көбінесе «спираль» немесе «шеңбердегі
шеңбер» форматында сипатталады. Мұнда әрбір цикл жоспарлауды, әрекетті, бақылауды
және рефлексияны қамтиды. Бұл қайталанатын сипат мұғалімдерге әр циклдің нәтижелеріне
негізделген тәжірибелерін үздіксіз жетілдіруге мүмкіндік береді [16].

Action Research әдісін қазақ тілінің жазу дағдыларын дамытудағы әдісінің көрінісін біз
11 сынып оқушыларына арналған оқулық негізінде талдап, көрсетуге тырыстық.

Мысалы, «Мәтінді оқып, ғылыми стильге тән белгілерді түсіндіріңдер [17].
Көшпелі қазақтардың тұрмыс-салтын зерттеген беделді ғалымдардың бірі, орыс

шығыстанушысы, профессор В.В. Григорьевтің ойынша, қазақ-тардың өміріне тереңірек
үңілген сайын «керемет ерекшеліктері» жиі кездеседі.

Қырағы би-қазылардың әділ төрелігі кезеңінен кейін өмір сүрген бұрынғы және қазіргі
ұрпақ қазақтардың парасат және саяси мәдениеті-нің нышанындай болған еңселі ата-бабасын
мақтан тұтады.

Көшпелі қазақтар мен билер әділ сотындағы ең киелі түсінік «Ар» ұғымы. Халық оны
өмір заңдылығы деп қабылдап, «Малым жанымның садағасы, жаным арымның садағасы»
деген қағиданы ұстанған. Ана сүтімен берілетін бұл өсиетті былай да айтуға болады: «Мал
сақтама, ар сақта». Бұл бұқаралық қағида би, хан және ақсақалдар сотының құқықтық

нормативінде де көрініс тапқан: «Жігіттің құны жүз жылқы, ары мың жылқы». «Ардың»
алғашқы иесі би деп есептелген: «Ханда қырық кісінің ақылы бар, биде қырық кісінің ары,
білімі бар».

С.Зиманов,
«Қазақтың билер соты бірегей сот жүйесі»

еңбегінен.

Осы тапсырманың Action Research әдісіне бейімделген нұсқасын ұсынамыз:
Тақырыбы: Көшпелі қазақтардың тұрмыс-салты мен «Ар» ұғымының тарихи-мәдени

маңызы
Мақсаты: Оқушыларды зерттеушілік әрекетке тарту арқылы қазақ мәдениетінің

ерекшеліктерін түсіндіру, олардың жазу дағдыларын дамыту, дереккөздермен жұмыс істеуге
және рефлексия жасауға үйрету.

1-кезең: Проблеманы анықтау (диагностика)
Мұғалім оқушыларға В.В. Григорьевтің көшпелі қазақтар туралы көзқарасы мен «Ар»

ұғымының маңызы туралы мәтінді ұсынады.
Сынып ішінде «Қазақ халқының қандай ерекше құндылықтары бар?» деген сұрақ

аясында пікірталас ұйымдастырылады.
Жеке жұмыс:
Оқушылар «Ар» ұғымының қазіргі қоғамдағы көріністері туралы шағын эссе жазады.
2-кезең: Жоспарлау (дерек жинау және талдау)
Топтық зерттеу тапсырмасы:
Оқушылар үш топқа бөлініп, төмендегі бағыттар бойынша зерттеу жүргізеді:
1. Тарихи зерттеу: «Ар» ұғымының қазақ қоғамындағы құқықтық және моральдық рөлі

(би соты, халық даналығы).
2. Салыстырмалы зерттеу: Көшпелі қазақтардың моральдық құндылықтары мен қазіргі

заманғы әділеттік ұғымдарының айырмашылықтары.
3. Қоғамдық сауалнама: «Қазіргі жастар үшін ар-ұят маңызды ма?» деген сұрақ аясында

пікірлер жинау (мектеп оқушылары, ата-аналар, мұғалімдер арасында шағын сауалнама
жүргізу).

Дерек жинау:
Топ мүшелері тарихи материалдар, мақалалар, кітап үзінділері, сұхбаттар, әлеуметтік

желілердегі пікірлер сияқты ақпарат көздерін зерттейді.
3-кезең: Әрекет ету (қорытындыны рәсімдеу және ұсыну)
Әр топ өз зерттеу нәтижелерін презентация немесе постер түрінде сыныпқа ұсынады.
Жеке шығарма:
Оқушылар «Ар – қазақ мәдениетінің айнасы» тақырыбында шағын эссе немесе мақаланы

редакциялайды.
4-кезең: Бағалау және рефлексия
Өзіндік талдау:
Оқушылар өз жұмысын бағалау үшін «Не үйрендім?», «Зерттеу барысында қандай

қиындықтар болды?», «Бұл тақырып маған қалай әсер етті?» деген сұрақтарға жауап береді.
Жұптық кері байланыс:
Оқушылар бір-бірінің эсселерін оқып, жетістіктері мен жақсартуға болатын тұстарын

талқылайды.
Бұл тапсырманы оқушылардың орындау үдерісінен күтілетін нәтижеміз:
Оқушылар көшпелі қазақтардың мәдениетін зерттеу арқылы тарихи-мәдени санасын

арттырады.
Action Research әдісі оқушылардың жазу дағдыларын дамытып, деректермен жұмыс

істеу, ой қорытындылау және дәлелді пікір жазу қабілеттерін жақсартады.

Оқушылар рефлексия арқылы өз ойларын жүйелі жеткізу дағдыларын дамытады.
Бұл тапсырма оқушыларды тек ақпаратты қабылдауға ғана емес, сонымен қатар өз

бетімен зерттеуге, ойлауға және талдауға бағыттайды.
Көріп тұрғанымыздай, Action Research әдісін қолдану оқушылардың зерттеушілік және

сыни тұрғыдан ойлау қабілеттерін дамытуға мүмкіндік береді. Бұл әдіс тек теориялық білім
беріп қана қоймайды, сонымен қатар оқушыларды зерттеушілік әрекетке баулиды,
шығармашылық қабілеттерін дамытады, тарихи-мәдени білімдерін арттырады.

Бұл әдісті оқу үдерісінде пайдалану арқылы оқушылар:
• Тапсырма мазмұны аясында мәдени құндылықтарын тереңірек түсінуге;
• Ғылыми стильдің ерекшеліктерін талдау дағдыларын игеруге;
• Мәліметтерді жинақтау, өңдеу және талдау дағдыларын;
• Өз ойлары мен көзқарастарын сапалы жеткізуге;
• Өз білімдерін бағалауға үйренеді.
Аталған әдіс оқушылардың ғылыми-зерттеу жұмыстарына қызығушылығын арттырып,

белсенді оқу үдерісінің дамуына әсер ете алады.
Оқулықтағы келесі тапсырманың іс-әрекеттік зерттеу (Action Research) әдісіне

бейімделуі. Оқулықта берілген мәтінмен жұмыс жасау үшін келесі тапсырма берілген:
«Теориялық материалдан шешендік сөзге қатысты ғылыми терминдерді теріп жазып,
олардың мағынасын сөздіктің көмегімен анықтаңдар».

Мәтін:
«Шешендік сөзге қойылатын талаптар
Шешендік сөзде оның адамға эстетикалық, этикалық жағынан әсер етуімен бірге,

тәрбиелік, тағылымдық мәні де жоғары болуы қажет.
Шешендік сөздің сапасы үш мәселеге айрықша назар аударуды талап етеді: 1) сөйлеу

стилі; 2) сөзге қойылатын негізгі талаптарды сақтауы; 3) сөз мәнерлілігін арттыратын тілдік
құралдардың қолданылуы. Әрбір шешеннің жеке өзіне тән, оның сөйлеуіндегі өзіндік
ерекшеліктерін айқындайтын, танытатын, сөйлеу дағдысын аңғартатын стилі болады. Ол
үздіксіз ізденудің, шешендіктің үздік үлгілерін оқып-үйренудің нәтижесінде қалыптасады.

Шешендік сөзге қойылатын талаптар:
сөз мазмұнының тереңдігі;
ойдың жүйелі берілуі;
пікірдің дәйектілігі, дәлелділігі;
сөз мағыналарының дұрыс қолданылуы;
сөздік қордың байлығы;
мақал-мәтелдер мен тұрақты тіркестердің орынды кіріктірілуі және т.б.»

«Шешендік өнер» кітабынан

Осы тапсырманың Action Research әдісіне бейімделген нұсқасын ұсынамыз:
1-кезең:Проблеманы анықтау (диагностика)
Топтық талқылау:
Мұғалім оқушыларға шешендік сөздің мәні мен оған қойылатын талаптар туралы мәтінді

ұсынады.
Оқушылар «Қазіргі қоғамда шешендік сөз қаншалықты маңызды?» деген сұрақ бойынша

пікірталас өткізеді.
Жеке жұмыс:
Оқушылар өз өмірлерінде шешендік сөздің қаншалықты қажет екенін түсіндіретін

шағын эссе жазады.
2-кезең:Жоспарлау (дерек жинау және талдау)

Топтық зерттеу тапсырмасы:
Оқушылар үш топқа бөлініп, төмендегі бағыттар бойынша зерттеу жүргізеді:
Тарихи зерттеу: Қазақ шешендерінің сөйлеу стилі мен ерекшеліктерін зерттеу (Төле би,

Әйтеке би, Қаз дауысты Қазыбек би).
Салыстырмалы зерттеу: Қазақ шешендік өнерінің талаптары мен қазіргі заманғы

шешендік дағдылардың (риторика, TEDx спикерлері) ұқсастықтары мен айырмашылықтарын
салыстыру.

Практикалық зерттеу: Оқушылар белгілі бір қоғам қайраткерлерінің (мысалы, Ахмет
Байтұрсынұлы, Нұрсұлтан Назарбаев, т.б.) шешендік сөздерінен үзінділер алып, олардың
талаптарға сәйкестігін талдайды.

Дерек жинау:
Топ мүшелері кітаптардан, мақалалардан, бейнежазбалардан, интернет-ресурстардан

қажетті материалдарды іздейді.
3-кезең: Әрекет ету (қорытындыны рәсімдеу және ұсыну)
Топтық жұмыс:
Әр топ өз зерттеу нәтижелерін презентация немесе постер түрінде ұсынады.
Практикалық тапсырма:
Оқушылар белгілі бір тақырыпқа (мысалы, «Тіл – халықтың жаны», «Білім –

болашақтың кілті») қысқа шешендік сөз дайындап, сынып алдында сөйлейді.
Басқа оқушылар олардың сөзіне талдау жасап, талаптарға сәйкестігін бағалайды.
4-кезең: Бағалау және рефлексия
Өзіндік талдау:
Оқушылар өз жұмыстарына рефлексия жасайды:
«Менің шешендік сөзімнің мықты тұстары қандай?»
«Шешендік шеберлігімді қалай жақсартуға болады?»
«Бұл зерттеу менің сөйлеу мәдениетіме қалай әсер етті?»
Жұптық кері байланыс:
Оқушылар бір-бірінің шешендік сөзін бағалап, жетілдіруге қатысты ұсыныстар айтады.
Бұл тапсырманы оқушылардың орындау үдерісінен күтілетін нәтижеміз: оқушылар

шешендік сөздің құрылымын және оның негізгі талаптарын түсінеді, сөйлеу дағдыларын
дамытып, өзіндік ойларын жүйелі түрде жеткізуге үйренеді, талдау, салыстыру, дерек жинау
қабілеттерін жетілдіреді және шешендік сөздерді зерттеу арқылы қазақ мәдениетіне деген
қызығушылықтарын арттырады.

Зерттеу нәтижесінде іс-әрекеттік зерттеу (Action Research) әдісінің қазақ тілін оқытудағы
тиімді әдіс екенін көрсетеді. Атап айтқанда, бұл жазу дағдыларын жетілдіреді. Оқушылар
баяндаудың ғылыми стиліне ие болып, нақты мысалдар бойынша өз ойларын құрастыруға
үйренеді. Сонымен қатар, іс-әрекеттік зерттеу кезінде оқушылар тарихи және қазіргі заманғы
дереккөздерді салыстыру арқылы сыни тұрғыдан ойлау қабілеттерін дамытады. Өзін-өзі
бағалау және талқылау кезеңінде тапсырманы орындау арқылы өз жұмысын жақсарту
жолдарын таба алады. Тақырып аясында тапсырма мазмұнына сәйкес тарихи-қоғамдық
мәнін тереңірек ұғындыру арқылы оқушылардың өзіндік ойлау, рефлексия және бағалау
деңгейін арттырады.

Іс-әрекеттік зерттеу әдісі оқушыларды зерттеу процесіне белсенді қатыстыру арқылы
жазу дағдыларын дамытады. Рефлексия, талдау және практикалық белсенділікті біріктіре
отырып, іс-әрекетті зерттеу академиялық жазуға, сыни ойлауға және тәуелсіздікке ықпал
етеді. Рефлексия, талдау және практикалық әрекетті біріктіре отырып, әдістеме академиялық
жазуды, сыни ойлауды және дербестікті дамытуға ықпал етеді.

1. Іс-әрекетті зерттеу әдісі арқылы жазу нұсқаулығын жоспарлау Оқушылардың жазу
дағдылары диагностикалық тесттер (эссе, аналитикалық мәтіндер және шолулар) арқылы
бағаланады. Диагностикалық тесттер (эссе, аналитикалық мәтіндер, шолулар) арқылы

оқушылардың жазу дағдыларының бастапқы деңгейін анықтау. Жазу мәселелерін анықтау
үшін студенттермен жұмыс (сөйлем құрылымы, дәлелдеу, баяндау стилі мен логикасы).
Оқушылар оқу барысында тексеретін зерттеу сұрақтары мен гипотезаларды әзірлеу;

2. Зерттеу жұмысын ұйымдастыру Бір-бірінің жазба жұмыстарын талдау, салыстыру
және түзету үшін оқушылардан топтар құру; 3. Студенттер өздерінің бақылауларын,
қателерін және оларды қалай түзететінін жазатын тұрақты зерттеу журналын енгізіңіз. Сәтті
ғылыми жұмыстарды талдау және оларды өз еңбектерімен салыстыру;

3. Пікірталас және пікірталас: Баяндама жазу алдында пікірталастарды
ұйымдастырыңыз, онда студенттер дәлелдерді тұжырымдап, өз идеяларын құрылымдауға
үйренеді;

4. Нақты жағдайлармен жұмыс: ғылыми еңбектерді талдау және олардың күшті және
әлсіз жақтарын анықтау. Рефлексиялық эссе: Әр жұмыстан кейін студенттер жазу процесінің
қиындықтары мен жетістіктері туралы рефлексиялық эссе жазады;

5. Бірлескен мәтінді өңдеу платформасының цифрлық құралдарын пайдалану (Google
Docs, Overleaf). Грамматика мен стильді тексеруге арналған онлайн мәтінді талдау
құралдары (Grammarly, LanguageTool). Академиялық жазу және сыни ойлау бойынша бейне
сабақтар;

6. Бағалау және рефлексия Қалыптастырушы бағалауды енгізу: мұғалімдер толық
түсініктеме береді, сонымен қатар баға қояды. Өзін-өзі және өзара бағалау: оқушылар өз
жұмыстарын және сыныптастарының жұмыстарын талдайды.

Студенттер өз зерттеулеріне сүйене отырып, жазбаша дамуы туралы есеп жазады.
Қорытынды Іс-әрекетті зерттеу тек жазу дағдыларын жақсартып қана қоймайды, сонымен
қатар студенттердің зерттеу мәдениетін, ғылыми рефлексиясын және дербестігін дамытуға
мүмкіндік береді. Бұл әдісті оқу үрдісіне енгізу академиялық жазудың сапасын арттырып,
студенттердің ғылыми мәтіндердің құрылымы мен логикасын терең түсінуін дамытады.

Қорытынды. Зерттеу жұмысында қазақ тілін оқыту кезінде жазу дағдыларын
дамытудағы іс-әрекеттік зерттеу (Action Research) әдісінің тиімділігі талданды. 11-сынып
оқулығының материалы негізінде іс-әрекеттік зерттеу әдісі арқылы оқушылардың зерттеу
дағдылары мен сыни тұрғыдан ойлау қабілеттері қалай дамытылатыны көрсетілген.

Зерттеу барысында Action Research әдісі бірнеше негізгі нәтижелерге қол жеткізді:
• Зерттеу дағдыларын дамыту – оқушылар тарихи-мәдени тақырыптарды талдау,

дереккөздермен жұмыс істеу, ақпарат жинау және оны жүйелі түрде ұсыну дағдыларын
меңгеретінін көрсетті.

• Композицияны және академиялық жазу стилін дамыту кезеңінде оқушылар шығарма,
талдау және рефлексия арқылы академиялық жазу стилін дамытатытын көрсетеді.

• Қарым-қатынас дағдыларын дамыту – топтық зерттеу және талқылау арқылы
оқушылар өз ойларын еркін, дәлелді жеткізе алатынын дәлелдейді.

• Шығармашылық және аналитикалық ойлау – шешендік өнерді, тарихи
құндылықтарды, әлеуметтік нормаларды зерттеу арқылы оқушылар күрделі мәселелерді
талдауды үйрететінінің көрінісі болып табылады.

Action Research әдісінің қолданысын оқу үдерісіне енгізу үшін келесі кеңестерді
ұсынамыз:

Action Research әдісін оқушылардың жас ерекшелігіне сай бейімдеу:
Action Research әдісін қазақ тілін оқытуда тиімділігін арттыру үшін әр түрлі жас

топтарын зерттеп қолданған жөн. Мәселен, бастауыш, орта және жоғары сынып
оқушыларына қолдану үшін әдістеменің бейімделген нұсқаларын әзірлеу қажет.

Жазу дағдыларын дамытудың кіріктірілген әдістерін жүзеге асыру:
Оқушылардың жазу дағдыларын дамыту үшін рефлексиялық эссе, сыни шолу, зерттеу

мақалалары сияқты әртүрлі жанрларды қамтитын тапсырмалар жүйесін құру қажет.
Композиция мен академиялық жазу стилін дамыту үшін әріптестік тексеруді енгізу
ұсынылады.

Сандық технологияларды қолдану:
Action Research әдісін енгізген кезде онлайн платформалар мен сандық құралдарды

(мысалы, Padlet, Google Docs, Miro) пайдалану арқылы оқушылардың белсенділігін
арттыруға болады. Оқушылардың шығармашылық және аналитикалық ойлауын дамыту
мақсатында виртуалды талқылаулар мен вебинарлар ұйымдастыру ұсынылады.

Мұғалімдердің біліктілігін арттыру:
Қазақ тілі мен әдебиеті мұғалімдеріне Action Research әдісін іс-әрекетте оқыту бойынша

тренингтер өткізу қажеттегілі бар. Мұғалімдерге сабақта зерттеу әдістерін қолдануға
мүмкіндік беретін арнайы оқу құралдарын әзірлеуді дағдылануы қажет.

Оқушылардың өзіндік ізденісі мен зерттеу қабілеттерін дамыту:
Қазақ тілі сабағында дереккөздермен жұмысты жақсарту үшін тарихи-мәдени

материалдар негізінде жобалық-зерттеу жұмыстарын ұйымдастыру ұсынылады. Тәжірибелік
зерттеулердің нәтижелері бойынша студенттердің зерттеушілік дағдыларын дамытуға
бағытталған жаңа оқу бағдарламалары мен оқу-әдістемелік кешендерін құру қажет.

Білім берудегі Action Research әдісі – оқыту мен оқу тәжірибесін жақсартуға бағытталған
рефлексиялық процесс. Ол - мұғалімдерге нақты уақыт кезеңінде кері байланыс орнату
арқылы өз әдістерін талдауға және бейімдеуге мүмкіндік беретін жоспарлау, әрекет, бақылау
және рефлексия циклдарын қамтитын әдіс. Жалпы, іс-әрекетті зерттеу әдістерін қолдану
оқушылардың оқу үдерісіне белсенділігін арттырып, теориялық білімдерін практикада
қолдануға мүмкіндік береді. Оқушылар ақпаратты қабылдауды ғана емес, оны сыни
тұрғыдан талдап, өз көзқарасын дәлелдеуді үйренеді. Бұл әдіс болашақта қазақ тілі мен
әдебиеті сабақтарында кеңінен таралса, оқушылардың зерттеушілік дағдыларын дамытуда
маңызды рөл атқарады.

Abstract
This article proposes a framework for organizing and implementing a remote Korean Olympiad

in overseas teacher education programs. The aim of the study was to examine factors related to the
Second and Foreign Language Olympiad training program and the main goals of the Korean
Olympiad (e.g., motivation, interest in learning Korean, knowledge of Korean language culture, etc.)

Андатпа
Бұл мақалада авторлар болашақ шет тілі мұғалімдерін кәсіби даярлау процесінде екінші

өткізу әдістемесін ұсынады. Зерттеудің мақсаты – кәсіптік оқыту контекстінде екінші шет
тілдері бойынша қашықтықтан олимпиадаларды ұйымдастыру ерекшеліктерін зерттеу, корей
тілі бойынша олимпиаданың негізгі мақсаттарын анықтау (мотивацияны, корей тілін

